Stjórnarfundur TKÍ 25. júní 2005

1. fundur starfsársins 2005 – 2006

Mætt voru:  Jón Ragnar Gunnarsson, Ásthildur M. Jóhannsdóttir, Gunnar Jónsson og Jón Garðar Steingrímsson.  Jón Ragnar Gunnarsson setti fundinn kl 16:00.
1. Skipting verka meðal stjórnar.

Jón Ragnar Gunnarsson var á aðalfundi kosinn formaður TKÍ en eftir var að kjósa gjaldkera og ritara.  Jón Ragnar tilnefndi Ásthildi til stöðu gjaldkera og Jón Garðar til stöðu ritara og var það samþykkt samhljóða.

2. Sumaræfingabúðir 

Æfingabúðir verða haldnar 7.júlí – 9.júlí 2005.  Kennarar verða Master Stig Kramer aðstoðarlandsliðsþjálfari Dana ásamt fyrrum landsliðsþjálfara Svía, Master Paul Voigt.  Skipt verður í tvo hópa eftir belti og lágmarksaldur verður 15 ár.  Hver hópur fær þrjár æfingar og möguleiki er á því að aukaæfing verði fyrir landsliðshópinn.  Kostnaður vegna æfingabúðanna er ferðir og uppihald þjálfaranna.  


Jón Ragnar lagði til að TKÍ myndi sjá um æfingabúðir til framtíðar, var það samþykkt samhljóða.  Með því að hafa ákveðið að TKÍ sjái um æfingabúðirnar mun TKÍ  bera kostnað eða hagnað af æfingabúðunum.  Ákveðið var að gjaldið yrði 2.000 kr. þetta skiptið á hvern þátttakanda sem greiða þyrfti fyrirfram.  Sigursteinn Snorrason og Björn Þorleifsson hafa séð um viðræður við þjálfarana og mun Jón Ragnar koma boðum til þeirra svo þeir geti gengið frá lausum endum varandi æfingabúðirnar.
3. Lagabreytingar frá aðalfundi TKÍ
Farið var yfir þær breytingar á lögum sem samþykktar voru á aðalfundi TKÍ.  Jón Ragnar mun ganga frá lögunum í samræmi við þessar breytingar og senda þau ÍSÍ til samþykktar, ásamt ársskýrslu sambandsins. 
      4.  Bréfsefni með merki TKÍ.
Ákveðið var að fá tilboð frá prentsmiðju varðandi kostnað við að prenta merki sambandsins á bréfsefni.
5.  Norðurlandamót (NM) á Íslandi.

Til stendur að Ísland haldi NM í janúar árið 2006.  Fundur var haldinn í Finnlandi og þar lýsti Torben frá Danska TKD-sambandinu áhyggjum fyrir hönd Jóns Ragnars um getu Íslendinga til að halda NM  Mikill skortur er á íslenskum alþjóðlegum dómurum, allan keppnisaðbúnað vantar einnig sér TKÍ fram á erfiða daga fjárhagslega vegna Evrópumeistaramótsins sem verður haldið í október 2005.  Ákveðið var að TKÍ reyna að skipta við þjóðina sem mun halda NM 2007.  
Ef TKÍ gæti ekki skipt á NM þyrfti að þjálfa upp dómara með alþjóðleg réttindi og fá restina lánaða en þá þyrfti að sjá fyrir gistingu og uppihaldi, sem eykur enn á fábrotinn fjárhag TKÍ.  Frá vorinu 2005 hefur TKÍ umsjón með Íslands- og bikarmótum, með þessu móti fær TKÍ reynslu af mótahaldi sem getur nýst við skipulagningu alþjóðlegra móta.  
6. Styrkumsóknir.

Jón Ragnar og Ásthildur munu sækja um styrki til alþjóðasambandsins.

7. Vinnulisti.

Gunnar lagði fram lista yfir ýmiss atriði/skipulag sem hann telur að stjórnin þurfi að hafa til viðmiðunar í störfum sínum.
8. Önnur mál.

a. Ákveðið var að fundargerðir yrðu sendar stjórnarmeðlimum til yfirferðar  og samþykktar.  Samþykkt fundargerð myndi síðan vera lögð fyrir næsta stjórnarfund.
b. Eftir er að senda ÍSÍ upplýsingar um nýja stjórn.  Jón Ragnar mun sjá um það.

c. Rætt var lítillega um starfskýrslu ársins 2004. 

d. Gunnar Jónsson lagði til að gátlisti verði gerður fyrir mótahald.  Ásthildur benti á að slíkur listi væri þegar til hjá aðildarsamböndum annara landa og öruggt að hann væri hægt að fá.
e. Reglur þarf að útbúa fyrir mótahald og verður farið í það á næstunni.  

f. Gunnar lagði fram að stofnaðar yrðu nefnir innan TKÍ .  Jón Ragnar lagði til að mikilvægast væri að stofnaðar yrðu mótanefnd og landsliðsnefnd, með auknum áhuga fyrir starfi innan TKÍ væri síðan hægt að stofna hinar nefndirnar.
Fleira ekki gert og fundi slitið.
